
Arabako eta Euskadiko distantzia ertaineko txapelketa izango da berriro 

700 atleta bilduko dira Murgian martxoaren 28an, ZuiaDuren 6. edizioan 

• Euskadiko, Estatuko eta nazioarteko atletek 700 izena-emateak bete dituzte dagoeneko, Gorbeiako Parke Naturalean kokatutako proba honen ibilbidearen edertasunak erakarrita          

• Ibilbide berria du probak eta gizonezkoen nahiz emakumezkoen modalitateak izango ditu, eta azken edizio bietan egin ez den proba txikiari ekingo dio berriro   

[bookmark: _Hlk128641223]Vitoria-Gasteiz, 2026ko urtarrilak 27.- ‘ZuiaDu' izenez ezaguna den Zuiako Duatloiaren VI. edizioa martxoaren 28an izango da, Murgian (Araba). Distantzia ertaineko proba horren lehenengo bost deialdietan emaitza onak lortu ondoren, 2026ko ediziorako izena-emateak berehala bete ziren. Parte-hartzaileak Euskaditik, Estatuko gainerako tokietatik eta nazioartetik datoz, eta bertatik datoz modalitateko maila handieneko atletak. Probak aurreko edizioetan baino 100 parte-hartzaile gehiago izango ditu, hortaz 700 izatera iritsiko da, eta aldaketak izango ditu ohiko ibilbidean. 
[bookmark: _Hlk128641168]ZuiaTri Kirol Klubak antolatuta, probak Vital Fundazioaren laguntza sendoa du aurten. Betetako 700 izena-emateek hotelen % 100eko okupazioa lortu dute Zuian, Zigoitian eta inguruetan. 
Emakumezkoen probaren irteera 11:40an izango da eta gizonezkoena 11:50ean eta egun horretan bertan afaria egingo da atleta, laguntzaile eta boluntarioentzat. DJ baten emanaldiak amaiera bikaina emango dio egunari. Gainera, proba streaming bidez emango da. Aurtengo berritasuna da bi edizio egin gabe daramatzan proba txikiari ekingo zaiola berriro.
Distantzia ertaineko Arabako eta Euskadiko Txapelketa izango da ‘ZuiaDu' aurten eta honako hauek ditu ibilbidean: 15 kilometroko asfalto gaineko lasterketa Zuiako udalerrian zehar, itzuli bat bizikletaz Zuia, Zigoitia eta Forondako aireportuaren arteko zirkuitu batean, 66 km guztira, eta berriro 7 kilometroko lasterketa Zuian, Murgiako plazan amaitzeko.
[bookmark: _Hlk160782338]Lasterketaren lehenengo zatia korrika (15 km) hiri zirkuitu batetik igaroko da, bi itzulitara, irteera Domingo de Sautu plazan eta helmuga boxetan, Murgiatik, Bitorianotik eta Ametzagatik igaro ondoren. Bizikleta zirkuituak, berriz, itzuli bakarra izango du, Zigoitiko errepideen eta Forondako aireportuaren artean, eta, Murgiako plazako boxetatik abiatuta, Jugo, Bitoriano, Oro, Aiurdin, Ondategi, Foronda, Mandoia, Estarrona, Berrikano, Buruaga, Eribe, Gopegi, Manurga eta Zaraterantz jarraituko du, eta berriro Murgiara.
Bigarren oinezko lasterketa zatia (7 km) itzuli bakarra izango da Murgia, Bitoriano eta Ametzaga artean, berriz ere Murgiara iristeko.
Antolakuntzak bere boluntario taldea indartzearen garrantzia nabarmendu du. “Eskerrak eman nahi dizkiegu ematen duten laguntza handiagatik, eta, horregatik, boluntario-poltsa eta bazkaria izango dituzte, afarira gonbidatuta egongo dira eta lasterketa osteko zozketan parte hartuko dute”. Horretaz gain, hurrengo edizioan, bermatuta izango dute prezioen lehenengo tartean izena emateko aukera izango dutela, haiek edo aukeratzen duten parte-hartzaile batek.
Ekimenak, gainera, Arabako Foru Aldundiaren, Zuiako Udalaren eta Eusko Jaurlaritzaren laguntza ere badu. 

